
Maingat na Ikabit ang mga 

Nakakuwadrong Larawan  

at mga Salamin  
 

PAGPROTEKTA NG IYONG ARI-ARIAN SA LINDOL 
 
 

Kapag lumilindol, ang mga nakakuwadrong larawan at 

mga salamin na hindi matibay ang pagkakakabit sa 

pader ay madaling mahulog. Ang mga malalaking 

litrato at salamin ay maaaring magdulot ng pinsala 

kapag nahulog, at ang mga bubog mula sa mga ito 

ang nagpapatindi sa panganib. 

 
Gaya ng nakikita sa larawan, isang paraang upang 

maingat na ikabit ang mga nakakuwadrong litrato at mga 

salamin ay ang paggamit ng mga kawit na may 

mahabang binti at bukas na mata (long-shanked, open-

eyed hooks) sa halip na mga tradisyonal na pangsabit 

ng mga larawan. Ang mga eye-hook (matang hook) ay 

dapat may haba na kayang bumutas ng kabitan ng 

pader (wall stud) pati na rin ng drywall o plaster. Ang isa 

pang alternatibo sa paglagay ng tumatakbong kable sa 

likod ng larawan o salamin ay ang paggamit ng mga 

saradong eye-hook na matibay na naka-tornilyo sa likod 

ng kuwadro. 
 

PAKINABANG NG PAGGAMIT NITONG 
PARAANG PANLUNAS 

 

   Tumutulong na maiwasan ang kapahamakan sa mga naninirahan 
 

   Tumutulong na mabawasan ang pinsala sa mga larawan o salamin 
 

MGA PAYO 
 

Isaalang-alang ang mga puntong ito kapag magsasabit ng mga nakakuwadrong larawan o mga salamin: 
 
✓ Ang bilang ng mga kakailanganing eye-hook para sa isang litrato o salamin ay depende sa laki at bigat 

nito. Ang mga malalaking litrato at salamin ay mas matatag kung ikakabit gamit ang dalawang pangsabit 
kumpara sa isa lang. 

 

✓ Siguraduhin na ang mga eye-hook ay tumatagos hindi lamang sa pader kundi sa mga pangkabit sa likod 
din nito. Ang mga eye-hooks na nakabaon hanggang sa drywall o plaster lang ay maaaring mahugot 
agad. Ang eye-hook ay dapat may habang mga 1 hanggang 2 pulgada upang mabaon nang may sapat 

na lalim. 
 

✓ Kung gagamit man ng mga kable ng litrato o mga saradong eye-hook sa likod ng litrato o salamin, 
siguraduhin na ang mga kawit, tornilyo, at iba pang uri ng mga pangkabit na hardware ay matibay ang 
pagkakakabit sa kuwadra 

 
✓ Kung maaari, huwag magsabit ng mga malalaking larawan o salamin sa mga lugar kung saan ay 

maaaring may mahulugang tao, gaya ng ibabaw ng higaan, upuan at mga sopa. 

 

TINATAYANG GASTOS 
Ang gastos ng pagkabit ng isang litrato o salamin gamit ang mga eye-hooks ay depende sa laki at bigat nito. Sa 
karaniwan, ang isang malaking litrato o salamin na mangangailangan ng dalawang eye-hooks ay 
magkakahalaga ng humigit-kumulang na $5. Ang kasama lamang sa halagang ito ay ang kagamitan na 
kailangan mong bilhin, at hindi kasama ang mga instrumentong kailangan gamitin o ang oras na iyong 
gugugulin. Kung ikaw ay mag-aarkila ng isang kontratista o tagagawa para dito, kakailanganin mong magbayad 
para sa oras nila pati mga kagamitan. 

 
IBA PANG MAPAGKUKUNAN NG IMPORMASYON 
 

FEMA 74, Reducing the Risks of Nonstructural Earthquake Damage: A Practical Guide, Third Edition, 

September 1994, (Pagbabawas ng Panganib sa Pinsala ng Hindi Istrukturang Bagay na dulot ng 

Lindol)  http://www.fema.gov/library/viewRecord.do?id=1574 

 
FEMA 232, Homebuilders’ Guide to Earthquake-Resistant Design and Construction, June 2006, (Gabay ng May-
Ari sa Pagpapatibay ng Bahay Laban sa Lindol) http://www.fema.gov/library/viewRecord.do?id=2103EMA 232, 
Homebuilders’ Guide to Earthquake-Resistant Design and Construction, June 2006, 

Para makakuha ng karagdagang kopya ng dokumento ng FEMA, tumawag sa Bodega ng Publikasyon ng FEMA 

(Publications Warehouse) sa 1-800-480-2520 o bumisita sa Aklatan ng FEMA online sa 

http://www.fema.gov/library 

